Fimleikafélagið Björk
Aðalfundur fyrir árið 2007, haldinn 15. mars 2008 kl. 20:00

1. Fundarsetning og ávarp formanns

Árni Hrannar Haraldsson formaður setti fundinn og bauð fundarmenn velkomna.

2. Kjör fundarstjóra og fundarritara

Árni Hrannar mælti með Lindu Björk Hilmarsdóttur sem fundarstjóra vegna forfalla Ómars og Evu Lind Helgadóttur sem ritara. Fundur samþykkti.

3. Staðfest lögmæti fundarins
Fundarstjóri staðfesti lögmæti fundarins þar sem til hans hafði verið boðað með viku fyrirvara eins og lög gera ráð fyrir.

4. Athugað kjörgengi fundarmanna
Samkvæmt lögum hafa allir félagar rétt til eins atkvæðis á aðalfundi. Félagar yngri en 16 ára er ekki heimilt að greiða atkvæði á aðalfundi en foreldri eða forráðamaður fer með atkvæðisrétt barns síns.

5. Fundargerð síðasta aðalfundar

Fundargerð síðasta aðalfundar lá frammi. Fundarmenn kynntu sér hana og hún samþykkt.

6. Skýrsla aðalstjórnar

Árni Hrannar formaður flutti skýrslu aðalstjórnar, þar kynnti hann helstu áherslur í starfi félagsins á síðasta starfsári:
Fimleikadeild

Iðkendur.

Í haust voru skráðir 457 drengir og stúlkur í fimleikadeildina. Alls eru 50 hópar í fimleikadeildinni

Þjálfarar eru um 34 hjá deildinni.

Afrek

Á síðasta ári unnu Bjarkirnar til margra verðlauna hjá bæði stúlkum og drengjum, m.a. á haustmóti 2007, Íslandsmótum 2007 og 2008 og bikarmóti 2008 til að nefna eitthvað.
Lokaorð úr skýrslu fimleikadeildar
Iðkendafjöldi hefur verið góður og komast færri að en vilja í grunnhópum. Efniviðurinn er mikill og það eru bjartir tímar framundan í fimleikadeild félagsins. 

Klifurdeild

Deild þar sem um 60 iðkendur voru skráðir.

Stjórn Klifurdeildar Bjarka  er tiltölulega ný af nálinni, var stjórnin fengin til starfa fyrripart vetrar 2007,fyrsti fundur haldinn 13.11.2007.

Þrátt fyrir að deildin sé lítil og aðstaðan ekki upp á það besta hefur það ekki aftrað henni frá því  að sýna árangur. Á síðasta ári áttum við meðal annars Íslandsmeistara í drengjaflokki  á Íslandsmeistaramóti klifurhússins í grjótglímu. Íslandsmeistarinn okkar hefur þó sagt skilið við deildina og er það að hans sögn vegna þeirra aðstöðu, eða aðstöðuleysis, sem deildin hefur upp á að bjóða, og er það mjög miður.

Boulderveggur í Litlu Björk – teikningar eru á lokastigi og verður vonandi farið af stað með vinnslu á honum fyrr en seinna á þessu ári.

Liður í því að viðhalda deild sem þarfnast stækkunar til að missa ekki afreksfólk.

Taekwondo deild

Að jafnaði æfa 90-120 manns hjá deildinni og er æft í 6 hópum. Aldursdreifing iðkenda er 5-45 ára. 

Í dag er Landslið Íslands að mestu skipað keppnisfólki úr Fimleikafélaginu Björk. 

Fjórir Ólympíukandidatar eru í deildinni og hafa þeir allir fengi styrk úr Afrekssjóði ÍBH til að vinna að því verkefni.

Á erlendum vettvangi má meðal annars nefna að :

· Björn vann Belgia Open og Trelleborg Open sem bæði eru sterk A mót.

· Auður Anna vann silfur á Norurlandameistaramóti 2008, silfur á Trelleborg Open og gull á  Skandinavian Open .

· Björn og Anna hafa sigrað öll mót sem þau tóku þátt í á Íslandi og voru valin Taekwondo maður og kona Íslands af TKÍ.

Björn Þ. Þorleifsson er sterkasti keppnismaður deildarinnar. Hann er stigahæstur í sínum þyngdarflokki samkvæmt Europian Taekwondo Union (ETU) og er því rankaður númer 1 í Evrópu 2007.

Anna er rönkuð númer 5 í Evrópu árið 2007. Það sem af er árinu 2008 er hún rönkuð númer 2. 

Anna fer á Evrópumeistaramótið sem haldið verður í Róm í apríl 2008.

Almenna Deildin

Að jafnaði voru um 400 iðkendur í deildinni síðastliðið ár og því var ákveðið að ráða Björn Þorleifsson yfirþjálfari deildarinnar starfsárið 2008.  Með þessari ráðningu eru væntingar til að deildin vaxi og dafni enn betur en hún hefur gert hingað til.

Aðalstjórn:

· Ný aðalstjórn tók við í apríl 2007 – eingöngu einn aðili sat áfram úr eldri stjórn

· Mikil fundarseta á síðasta ári – 2-3 í mánuði.

· Þegar ný stjórn tók við var framkvæmdarstjóri í eingöngu hlutastarfi og enginn íþróttafulltrúi.  Má segja að mikil nauðsyn hafi verið á fleiri höndum inn í félagið þar sem árið 2007 hjá Aðalstjórn einkenndist af því að slökkva elda þar sem meðal annars fyrrum starfsmenn hurfu á brott fljótlega eftir að ný stjórn tók við og ekki tókst að ráða strax nýja aðila inn.

· Eitt stærsta og viðamesta verkefnið voru ráðningar á skrifstofu – Framkvæmdarstjóri íþróttasviðs og rekstrarsviðs ráðnir auk nýr skrifstofufulltrúi.  Það má segja að miklar breytingar hafi orðið á stuttum tíma í stjórn og skrifstofu félagsins.

· Annað viðamikið verkefni sem framkvæmdarstjóri rekstrarsviðs tókst á var bókhaldið – mikil vinna að koma því í stand þar sem í raun var eingöngu hlutastarfsmaður hjá okkur fyrri part 2007 og allt fram að hausti og hafði lítið sem ekkert náð að vera bókað.

· Sumarstarf 2007 – gríðarlega mikil vinna, íþróttafulltrúi hafði séð um þetta áður fyrr. 

· Eitt af tímafrekasta verkefni okkar var að vegna mannaráðninga fengum við kæru í gegnum jafnréttisráð.  Var óskað eftir samkomulagi þar sem félagið hefði þurft að borga yfir 1 milljón króna en þar sem mat aðalstjórnar var að þetta væri ekki rétt þá var ákveðið að semja ekki og tók þetta ferli langan tíma og að réttu var svo kæran felld niður af Jafnréttisráði.

Fjármál

· Eitt af stóru málum í þessum flokki var húsnæðismál – ákveðið var að selja húsnæði að Dalshrauni 5 sem hafði aldrei verið nýtt og Fbjörk var að borga yfir 100 þús á mánuði fyrir.  Húsnæði hafði verið í okkar eigu í tvö ár. 

· Jólapappírsmálið – samið um málið

· Árið 2008 var svo ákveðið að fara í ferli til að selja þær íbúðir sem við áttum að Dalshrauni 5, það ferli er enn í gangi.

Önnur mál

· ÍBH þing -  þrjár tillögur lagðar fyrir ÍBH þing: að bæjaryfirvöld greiði fyrir laun íþróttafulltrúa hjá fjölgreinafélögum; að bæjaryfirvöld greiði laun rekstrarstjóra í öllum félögum og laun skrifstofu- og móttökufulltrúa í fjölgreinafélögunum; að byggt verði viðbótaraðstaða á svæði félagsins á Haukahrauni.

· ÍBH fulltrúi frá Fbjörk – Anna María Valtýsdóttir

· Samskipti – netföng - Lagabreytingar – stækkun aðalstjórnar

· Hópefli þjálfara og stjórnarmeðlima tókst afar vel.

· Nokkrar nefndir voru settar af stað, svo sem fjáröflunarnefnd og ritnefnd.

· Tölvukerfi og símkerfi þarfnaðist lagfæringar og voru lagfærð
Í dag erum að uppskera í dag það sem var sáð 2007, allt þetta nýja fólk hafði náð að stilla strengi saman og má segja að 2008 hafi byrjað ágætlega.

Höfum við náð skýrari sýn á rekstur félagsins og má þakka góðu starfi okkar ötulla starfsmanna á skrifstofu og aðalstjórnar.

Síðustu ár hefur verið halli á rekstri Bjarkanna og með skýrari sýn á hlutina hefur farið af stað mikil vinna í endurskipulagningu fyrir næsta vetur.  Mörg verkefni sem ekki hafa verið að skila af sér arð hafa verið endurskipulögð, svo sem sumarstarf 2008 og búningar okkar í íþróttavöruverslun til að nefna eitthvað.

Þó vil ég ljúka þessari tölu á leiðinlegri nótum en báðir okkar Framkvæmdarstjórar hafa sagt upp störfum.

Gauti Már hefur þegar horfið á braut og hefur Hugrún Valgarðsdóttir tekið við starfi hans sem Rekstrarstjóri hjá okkur, en starfið hefur verið endurskipulagt að einhverju leyti og mun einblína meira á reksturinn.

Hulda Sólveig hefur einnig nýlega sagt upp störfum og mun vinna fram í ágústmánuð. 

Við óskum þeim að sjálfsögðu velfarnaðar og þökkum þeim fyrir erfitt en gott ár.

Fyrir hönd aðalstjórnar:

Árni Hrannar Haraldsson

7. Reikningar félagsins

Gauti Már Guðnasson fór yfir reikninga félagsins.  
8. Umræður um skýrslu stjórnar og reikninga

Rætt var um reikninga félagsins, en halli er á rekstrinum.  
Hallla Hauksdóttir: Lækkun innkomu æfingagjalda, er fjöldi iðkenda lægri en árinu áður.

Svar Gauta Más: Tekjur hafa ekki skilað sér allar. Ekki hægt að miða alveg við frá því í fyrra þar sem innheimta er önnur í ár en árinu áður. Taka skal fram að fækkun hefur orðið í fimleikadeildinni það sem af er árinu. 

Hafsteinn: Bar saman ársreikninga við 2004, 2005 og 2006. Fann að greiðslukerfinu, tekjur fyrir árið 2007 hefðu samkvæmt því átt að vera um 45 – 50 milljónir. 

Svar Gauta Más: Önninni skipt upp, afföll mikil og vanskil.

Hlín Benidiktsdóttir: þarf að endurskoða greiðslukerfi ? 

Svar Gauta Más: Gert í þágu foreldra iðkenda, dýrt sport.

Ólafur : Viðsiptakröfur áramót 2007 – 2008, ef við hefðum rukkað eins og áður þá værum við með um 45 – 50 milljónir. Hlutfallskostnaður mikill launa/ æfingargjalda mikill.  

Svar Árna Hrannars: Mikil laun þjálfara í fimleikadeildar, innkoma ekki í samræmi við það. 

Ólöf Friðriksdóttir: Foreldrar kvartað mikið yfir að illa sé hægt að ganga frá æfingargjöldum við félagið. 

Svar Gauta Más: Fyrirspurnum svarað eftir bestu getu og gíróseðlar sendir út. Einnig var hægt að greiða gjöldin gegnum Visa raðgreiðslukerfi. 
Ólafur: Fjáröflun c, tvískipt. Selduð þið sjálf ? ......Ekki rétt uppsett að mínu mati. 

Svar Gauta Más: Já mótgjald og sala á húsnæði.

Hildur Ketilsdóttir: Framtíðarhorfur innkomu æfingagjalda. 

Svar Gauta Más: Verður komið inná deildirnar í framtíðinni. 

Hafsteinn Þórðarsson: Skoðun hans á fjármálum: Hefur miklar áhyggjur, tók nokkur dæmi um það af ársreikningnum nú og áður. Stórar tölur, afhverju er þetta fé ekki betur nýtt í félaginu. 

Svar Gauta Más: Lækkun á eignum skýrð, sala. Staða á skuldum á Dalshrauni hafa haldist í stað vegna verðbólgu og annara þátta. Lögðum áherslu á að foreldrar greiddu annargjald í stað ársgjalda. Foreldrar gátu dreift þessu í gegnum banka en ekki félagið, þannig kæmumst við frá því álagi. Ágóði lítill, fólk vildi greiða þetta út heldur en skipta þessu. 

Ólafur: Athugasemdir skoðanamanna. Mikið tap, hvers vegna ?. 

Svar Gauta Más: Ársreikningar 10 milljónir í tap í fyrra, svipað núna. 

Fríða: Klifurdeild fær inn um 4 milljónir, hvernig ? 

Svar Gauta Más: Útleiga á klifurveggnum kemur þar inn, ekki bara æfingargjöld. Ef ég hefði kunnað betur á kerfið þá væri þetta öðruvísi sett upp. 

Trausti: Hneikslaður á uppsetningu ársreikninga, ekki hægt að samþykkja þá. Útreikningar augljóslega rangir. 

Svar Gauta Más: Ber sín rök fyrir því, ekkert eitt fram yfir annað. Bókhaldsvinna þurfti að bakvinna, mikið álag. 

Ólafur: Hver er staðan á félaginu í dag ? 

Svar Gauta Márs: 7 milljónir í mínus. Kemur til vegna deilda, þarf að vera til efni til að reka þær. Endurskipulagning nauðsynleg. 10 milljón króna tap hjá Fimleikadeildinni, erfiður biti. Ef rétt er haldið á spilunum þá er hægt að snúa þessu við. 

Hafsteinn: Lýsir andstöðu á sölu íbúða. Hugsar til hryllings við að þessi framkvæmd yrði gerð. 

Svar Gauti Márs: Þetta þarf til að rétta úr kútnum. Getum ekki velt þessu tapi áfram. Þjálfarar óánægðir með þessar íbúðir. Lán óhagstæð. Velvilji banka ekki góður við að breyta vöxtum í dag. 

Hafsteinn: Eignin er honum kær. Vill koma eigninni yfir á annan stað, viljum ekki lenda í vandræðum með erlenda þjálfara. Skoða þarf þetta mál mjög vel. 

Svar Gauti Másr: Eignirnar ekki hagstæðar fyrir fjölskyldufólk. Fólk hefur kröfu. Viðhorf, er hægt að bjóða fólki hvað sem er. ? 
Ólafur: Sjóðstaða verri en í fyrra, hvernig á að borga laun þjálfara? 

Svar Árni Hrannars: Það þarf að gera eitthvað róttækt, nú höfum við náð yfirsýn og á því er hægt að byggja. Áætlun sumarsins liggur fyrir. Sala íbúða notuð til að koma félaginu á rétt ról.
Hlín Ben: Vöntun á framkvæmdastjóra, mikið tjón. Ef Halla hefur sagt upp störfum des 2007, hvernig stendur á að fyrri stjórn hafi ekki ráðið starfsmann strax ? 

Svar Árni Hrannars: þetta er búið að ræða, er sammála viðmælanda. 

Fyrrum stjórn svarar ekki. 

Hlín Árnadóttir: Vandinn var ekki að byrja í fyrra, Halla var orðin ein á skrifstofu í 50% stöðu að bíða eftir að geta hætt, vandinn er mun lengri. Ekki gagn að vera með hnútakast, þurfum að halda félaginu gangandi.  

9. Reikningar bornir undir atkvæði

Ólafur: Frestun á aðalfundi vegna ársreikninga. 
Svar Fundarstjóra: Atkvæðagreiðsla, samþykkt. 
Fundi frestað kl. 23:00, framhaldsfundur boðaður sem fyrst. 

Fimleikafélagið Björk

Aðalfundur fyrir árið 2007, haldinn 5.júni 2008 kl. 20:00

1. Fundarsetning og ávarp formanns

Árni Hrannar Haraldsson formaður setti fundinn og bauð fundarmenn velkomna.

2. Kjör fundarstjóra og fundarritara

Árni Hrannar mælti með Hreiðari Sigurjónsson sem fundarstjóra og Evu Lind Helgadóttur sem ritara. Fundur samþykkti. 
3. Staðfest lögmæti fundarins
Fundarstjóri staðfesti lögmæti fundarins þar sem til hans hafði verið boðað með viku fyrirvara eins og lög gera ráð fyrir.

4. Athugað kjörgengi fundarmanna

Samkvæmt lögum hafa allir félagar rétt til eins atkvæðis á aðalfundi. Félagar yngri en 16 ára er ekki heimilt að greiða atkvæði á aðalfundi en foreldri eða forráðamaður fer með atkvæðisrétt barns síns. Fundargestir skráðu nafn sitt og kennitölu. 
5. Reikningar félagsins
Stiklað á stóru frá því síðast, yfirlitið leiðrétt. Ástæður m.a. tryggingargjöld í vanskilum frá 2006 og æfingargjöld bókfærð 2006 en kom sem innkoma árið 2007 þegar þau voru greidd. 

6. Opnað fyrir umræðu um reikninga

Ólafur Sigvaldasson: Afföll hjá TKD er það líka hjá öðrum deildum ? 

Svar Gauta Más: Já hjá fimleikadeild. 

Ólafur Sigvaldasson: Lágar tekjur TKD deildar miðað við iðkendafjölda

Svar Gauta Más: Hluti af tekjum deildarinnar fyrir veturinn 2006 – 2007 var allt bókað árið 2006. 
Ólafur Sigvaldasson: Þjálfaralaun mikill árið 2007 hjá TKD
Svar Gauta Más: Hækkanir vegna skrifstofu hjá öllum deildum félagsins. 
Ólafur Sigvaldasson: Gaf út reikningsdæmi varðandi prósentuskiptingu hjá deildum. TKD að borga hlutfallslega meira í rekstrargjöld miðað við t.d. fimleikadeildina. Kom einnig upp á Áðalfundi 2006.

Svar Gaut Más: Skráð í fundargerð og mun vonandi verða endurskoðað sem fyrst. 

Pétur: Útskýring á vaxtartekjum.

Svar Gauta Más: Á að heita vaxtarkostnaður, tala rétt.  

Ólafur: Athugasemd vegna reikninga, vantar að kvitta á þá

Svar Gauta Más: Fyrir breytingar var kvittað uppá eintak ekki var ljósritað það eintak fyrir fundarmenn heldur prentað beint út úr tölvunni. 
Steinunn: Hafa skoðunarmenn samþykkt þetta. 

Svar Gauta Más: Ekki talin þörf á því þar sem þetta er framhaldsfundur

Hafsteinn: Reikningar ekki fullkomnir. Skoðunarmenn ekki látnir vita af þeim breytingum sem hafa veirð gerðar. Tekjumyndun lágar í ár miðað við síðustu ár. 
Svar Gauta Más: Vantar ekki tekjur í yfirlitið, þvertek fyrir það. Fækkun í félaginu og Lagfæringar á greiðslukerfi þannig að tekjukerfi ekki eins og í fyrra og því ekki hægt að bera það beint saman. Launakostnaður þjálfara of mikill þetta árið, meira en 2006 og þá aðallega vegna launakostnaðar fimleikadeildar. Fimleikastjórn sá sjálf um að semja við starfsfólk um laun. Staðan mun betri þegar litið er þrjár vikur inn í 2008, ástæða sú að gjöld enn að koma inn í félagið þar sem gjaldtímabilið var jan 2007 – jan 2008. 
Ingólfur: verðum að halda áfram, félagið í gíslingu. Ættum ekki að vera að staldra við þó reikningar verða sendir til athugunar, félagið getur ekki beðið. 
Ingólfur lagði fram tillögu: 
Fundarmenn samþykki reikninga með fyrirvara um að nefnd skipuð þremur mönum kosin á fundinum yfirfari og lagi og fái undirskrift þeirra skoðunarmanna sem kosnir voru í fyrra. Ef nefndin ásamt skoðanarmönnum telji að boða þurfi til sérstaks félagsfundar verði það gert, skal hann boðaður með einna viku fyrirvara. 

      Nefndartillaga: Hasteinn, Gauti og einn óháður endurskoðandi. 

Tillaga samþykkt af fundarmönnum 
7.  Lagabreytingar

      Nokkrar lagabreytingar bárust innan tímamarka og þær lagðar fram. 
Tillaga 1

Ákvæði fyrir breytingu:

4.grein

Litir félagsins eru kornblátt og ljósblátt.  Aðalmerki félagsins er Mínervumynd ofan á “F inu” með upprunalegum stöfum “Björk”.  Aðalstjórn er heimilt að setja reglur um keppnisbúninga félagsmanna.  Hvorri deild er heimilt að nota eigið merki, sem þarfnast samþykki aðalstjórnar. 
Ákvæði eftir breytingu:

4. grein

Litir félagsins eru kornblátt og ljósblátt.  Aðalmerki félagsins er Mínervumynd ofan á “F inu” með upprunalegum stöfum “Björk”.  Aðalstjórn er heimilt að setja reglur um keppnisbúninga félagsmanna.  Hverri deild er heimilt að nota eigið merki, sem byggist á upprunalegum stöfum “F. Björk”.  Leita þarf samþykki aðalstjórnar fyrir eigin merki.

Tillaga 2
Ákvæði fyrir breytingu:

6.grein

Aðalfundur félagsins hefur æðsta vald í öllum málefnum þess.  Hann skal haldinn í mars ár hvert, en stjórnarskipti fara fram á uppskeruhátíð í lok tímabils í maí.  Auk þess getur aðalstjórn boðað til félagsfundar ef a.m.k. 30 félagar óska þess.  

Aðalfund og félagsfund skal auglýsa eða boða skriflega með sannanlegum hætti með viku fyrirvara, ásamt tilgreindri dagskrá.  Framboð til stjórnar skal tilkynna til aðalstjórnar eigi síðar en 10 dögum fyrir aðalfund og skal tilkynna framboði með fundarboði aðalfundar.  Komi ekki nægilega mörg framboð á tilskildum tíma skal opna fyrir framboð á aðalfundi.

Tillögur um breytingar á lögum fálagsins skal senda stjórn félagsins eigi síðar en 14 dögum fyrir aðalfund.  Breytingartillaga skal birt orðrétt með fundarboði aðalfundar er hana ræðir.

Til breytinga á lögum þarf samþykki 2/3 hluta atkvæðisbærra fundarmanna.

Dagskrá aðalfunda skal vera, sem hér segir:

Fundarsetning og ávarp formanns.

Kjör fundarstjóra og fundarritara.

Staðfest lögmæti fundarins.

Kannað kjörgengi fundarmanna.

Fundargerð síðasta aðalfundar lögð fram.

Skýrsla aðalstjórnar.

Reikningar félagsins.

Umræður um skýrslur.

Reikningar bornir undir atkvæði.

Lagabreytingar.

Afhending viðurkenninga.

Kosning formanns.

Kosning 4 stjórnarmanna og 3 varamanna.

Kosning tveggja skoðunarmanna reikninga fyrir næsta starfsár.

Ávarp formanns.

Önnur mál.

Fundarslit.

Allir félagar hafa rétt til eins atkvæðis á aðalfundi félagsins.  Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi félagsins.

Ákvæði eftir breytingu:

6. grein

Aðalfundur félagsins hefur æðsta vald í öllum málefnum þess.  Hann skal haldinn í apríl ár hvert. Auk þess getur aðalstjórn boðað til félagsfundar ef a.m.k. 30 félagar óska þess.  Aðalfund og félagsfund skal auglýsa eða boða skriflega með sannanlegum hætti með viku fyrirvara, ásamt tilgreindri dagskrá.  Framboð til stjórnar skal tilkynna til aðalstjórnar eigi síðar en 10 dögum fyrir aðalfund og skal tilkynna framboðin með fundarboði aðalfundar.  Komi ekki nægilega mörg framboð á tilskildum tíma skal opna fyrir framboð á aðalfundi.

Tillögur um breytingar á lögum félagsins skal senda stjórn félagsins eigi síðar en 14 dögum fyrir aðalfund.  Breytingartillaga skal birt orðrétt með fundarboði aðalfundar er hana ræðir.

Til breytinga á lögum þarf samþykki 2/3 hluta atkvæðisbærra fundarmanna.

Dagskrá aðalfunda skal vera, sem hér segir:

1. Fundarsetning og ávarp formanns.

2. Kjör fundarstjóra og fundarritara.

3. Staðfest lögmæti fundarins.

4. Kannað kjörgengi fundarmanna.

5. Fundargerð síðasta aðalfundar lögð fram.

6. Skýrsla aðalstjórnar.

7. Reikningar félagsins.

8. Umræður um skýrslur.

9. Reikningar bornir undir atkvæði.

10. Lagabreytingar.

11. Kosning formanns.

12. Kosning 2 stjórnarmanna og 3 varamanna.

13. Kosning tveggja skoðunarmanna reikninga fyrir næsta starfsár.

14. Ávarp formanns.

15. Önnur mál.

16. Fundarslit.

Allir félagar hafa rétt til eins atkvæðis á aðalfundi félagsins.  Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi félagsins.


Harpa Óskarsdóttir: Boða ætti Aðalfund seinna, þ.e. 14 daga fyrir. 

Hafsteinn: Persónulega á móti því, alröng stefna. Keppast á því að halda fundinn fyrr t.d. febrúar. Eydís: ef fyrr þá væri nýstjórn um áramót fyrir deildirnar.
Pétur Sigurbjörnsson: Börn yngri en átjánára

Íngólfur, Lækka frekar aldurinn heldur en hækka hann. 

Tillaga 3

Ákvæði fyrir breytingu:

7.grein

Aðalstjórn félagsins skal skipuð 5 stjórnarmönnum og 3 til vara.  Formaður er kosinn sérstaklega á aðalfundi, en aðrir stjórnarmenn skipta með sér verkum.  Aðalstjórn félagsins framfylgir stefnu aðalfundar, stýrir málefnum félagsins á milli aðalfunda, vinnur að alhliða eflingu þess og gætir hagsmuna þess í hvívetna.

Aðalstjórn skal halda stjórnarfundi a.m.k. tvisvar sinnum í mánuði og skal halda um það sérstaka gerðarbók.  Engar fullnaðarákvarðanir geta aðalstjórn tekið nema með samþykki meirihluta stjórnarmanna.  Aðalstjórn hefur heimild til að ráða framkvæmdastjóra félagsins, sem kemur ákvörðunum aðalstjórnar í framkvæmd og stýrir skrifstofu félagsins.  Hann skal í starfi sínu hafa samráð við deildir félagsins og aðstoða þær eftir föngum í starfi sínu.

Framkvæmdarstjóri félagsins skal sitja fundi aðalstjórnar og hefur þar málfrelsi og tillögurétt, en ekki atkvæðisrétt.

Aðalstjórn getur skipað starfshópa vegna ákveðinna verkefna.  Hún hefur umráarétt yfir öllum sameiginlegum eigum félagsins og sér um rekstur þeirra og varðveislu.  Hún tekur ákvörðun um stofnun nýrrar deildar og að leggja niður deild.  Aðalstjórn hefur yfirumsjón með fjárreiðum félagsins og ber ábyrgð á fjármunum deilda.

Ákvæði eftir breytingu:

7. grein

Aðalstjórn félagsins skal skipuð 5 stjórnarmönnum og 3 til vara.  Formaður er kosinn sérstaklega á aðalfundi til eins árs í senn. Aðrir stjórnarmenn eru kosnir til tveggja ára, þannig að kosið er um tvo á hverjum aðalfundi. Varamenn eru kosnir til eins árs. Stjórnarmenn, aðrir en formaður, skipta með sér verkum.  Aðalstjórn félagsins framfylgir stefnu aðalfundar, stýrir málefnum félagsins á milli aðalfunda, vinnur að alhliða eflingu þess og gætir hagsmuna þess í hvívetna.

Rétt til setu í aðalstjórn hafa formenn allra deilda félagsins. Varamaður hvers deildarformanns er varaformaður viðkomandi deildar. Fulltrúar deilda hafa málfrelsi, tillögurétt og atkvæðisrétt á stjórnarfundum.

Ef aðrir aðilar í deildarstjórn taka sæti í aðalstjórn, skulu hinir sömu víkja sæti í deildarstjórn.

Formaður félagsins boðar til funda og stýrir fundum. Fundi skal halda a.m.k. einu sinni í mánuði. 

Stjórnarfundur er ákvörðunarbær þegar meirihluti stjórnarmanna sækir hann. Engar fullnaðarákvarðanir getur aðalstjórn tekið nema með samþykki meirihluta stjórnarmanna. Afl atkvæða ræður úrslitum, en ef atkvæði skiptast jafnt ræður atkvæði formanns félagsins úrslitum. Aðalstjórn skal halda gerðarbók um það sem gerist á stjórnarfundum og staðfesta hana með undirskrift sinni.

Aðalstjórn hefur heimild til að ráða aðila til starfa, sem koma ákvörðunum aðalstjórnar í framkvæmd og stýra rekstri og faglegu starfi félagsins. Stjórnendur reksturs og faglegs starfs skulu í starfi sínu vinna með deildum félagsins.

Stjórnendur reksturs og faglegs starfs félagsins skulu sitja fundi aðalstjórnar og hafa þar málfrelsi og tillögurétt, en ekki atkvæðisrétt.

Aðalstjórn getur skipað starfshópa vegna ákveðinna verkefna. Ætíð skal skipaður formaður í viðkomandi starfshóp og skal hann bera ábyrgð á boðun funda í hópnum og hafa samskipti við aðalstjórn. Umboð allra starfshópa fellur niður á aðalfundi félagsins og skulu starfshópar endurskipaðir á fyrsta fundi nýskipaðrar stjórnar. 

Aðalstjórn hefur umráðarétt yfir öllum sameiginlegum eigum félagsins og sér um rekstur þeirra og varðveislu. Aðalstjórn hefur yfirumsjón með fjárreiðum félagsins og ber ábyrgð á fjármunum deilda.

Aðalstjórn tekur ákvörðun um stofnun nýrrar deildar. Stofnfundur skal fara fram samkvæmt aðalfundareglum deildanna eftir því sem við á. Komi til að stjórn deildar hætti störfum án þess að ný stjórn sé kjörin skal aðalstjórn taka málið upp á stjórnarfundi og ákveða hvort reynt verði að finna nýja stjórn fyrir deildina eða leggja hana niður. Verði ákveðið að leggja deildina niður skal aðalstjórn yfirtaka réttindi og skyldur viðkomandi deildar.

Tillaga 4

Ákvæði fyrir breytingu:

8.grein

Í framkvæmdarstjórn eiga sæti aðalstjórn og allir deildarformenn.  Framkvæmdastjórn samræmir og stýrir sameiginlegum málum deilda.  Framkvæmdastjórn skal halda fundi eigi sjaldnar en fjórum sinnum á ári, þar skulu helstu ákvarðanir aðalstjórnar kynntar og stefnumarkandi ákvarðanir ræddar.  Engar fullnaðarákvarðanir getur framkvæmdastjórn tekið nema með samþykki aðalstjórnar.

Framkvæmdastjóri félagsins skal sitja fundi framkvæmdastjórnar og hefur þar málfrelsi og tillögurétt, en ekki atkvæðisrétt.

Ákvæði eftir breytingu:
8. grein felld niður.

Tillaga 5

Ákvæði fyrir breytingu:

9.grein

Heimilt er að skipta félaginu í deildir sem hafa sameiginlega stjórn.  Hver deild sinnir afmörkuðu sviði íþrótta- tómstunda og félagsmála.  Deildarstjórnir eru skipaðar af 3 eða 5 mönnum og 2 til vara.  Deildarformaður er kosinn sérstaklega á aðalfundi deildar, en aðrir stjórnarmenn skipta með sér verkum.

Ákvæði eftir breytingu:

8. grein

Innan félagsins starfa íþrótta- eða félagadeildir, sem sinna afmörkuðu sviði íþrótta-, tómstunda og félagsmála. Deildarstjórnir eru skipaðar af 3, 5 eða 7 fulltrúum og 2 til vara. Deildarformaður er kosinn sérstaklega á aðalfundi deildar, en aðrir stjórnarmenn skipta með sér verkum. 

Tillaga 6

Ákvæði fyrir breytingu:

10.grein

Aðalfundur deilda félagsins skulu haldnir fyrir 1.mars ár hvert, en stjórnarskipti fara fram á uppskeruhátíð í lok tímabils í maí.

Allir skuldlausir félagsmenn viðkomandi deildar, 16 ára og eldri, hafa atkvæðisrétt og kjörgengi á aðalfundi hennar.

Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi félagsins.

Til aðalfunda deildanna skal boðað með minnst viku fyrirvara með auglýsingu í félagsheimili og eru þeir lögmætir, ef löglega er til þeirra boðað.

Dagskrá aðalfunda deilda skal vera sem hér segir:

Fundarsetning og ávarp deildarformanns.

Kjör fundarstjóra og fundarrita.

Staðfest lögmæti fundarins.

Skýrsla deildarstjórnar um starfsemi á liðnu starfsári.

Reikningar deildarinnar.

Kosning formanns.

Kosning stjórnarmanna og varamanna.

Önnur mál.

Fundarslit.

Á aðalfundi íþróttadeildar ræður meirihluti atkvæða úrslitum allra mála.  Vanræki íþróttadeild að halda aðalfund, skal aðalstjórn félagsins boða til fundarins og sjá um framkvæmd hans.

Ákvæði eftir breytingu:

9. grein

Aðalfundur deilda félagsins skulu haldnir fyrir 1. apríl ár hvert.

Allir skuldlausir félagsmenn viðkomandi deildar, 16 ára og eldri, hafa atkvæðisrétt og kjörgengi á aðalfundi hennar. Félaga yngri en 16 ára er ekki heimilt að greiða atkvæði á aðalfundi, en foreldri eða forráðamanni er heimilt að greiða atkvæði í stað barnsins.  Enginn getur farið með fleiri en eitt atkvæði á aðalfundi deildar.

Til aðalfunda deildanna skal boðað með minnst viku fyrirvara með auglýsingu í félagsheimili og eru þeir lögmætir, ef löglega er til þeirra boðað.

Dagskrá aðalfunda deilda skal vera sem hér segir:

1. Fundarsetning og ávarp deildarformanns.

2. Kjör fundarstjóra og fundarrita.

3. Staðfest lögmæti fundarins.

4. Skýrsla deildarstjórnar um starfsemi á liðnu starfsári.

5. Reikningar deildarinnar.

6. Kosning formanns.

7. Kosning stjórnarmanna og varamanna.

8. Önnur mál.

9. Fundarslit.

Þessi tillaga fellur sjálfkrafa niður vegna tillögu 2. 
Tillaga 7

Ákvæði fyrir breytingu:

12.grein

Til að skuldbinda félagið þarf undirskrift formanns og annars stjórnarmanns.  Stjórn félagsins getur veitt gjaldkera stjórnar og/eða framkvæmdarstjóra prókúru til að skuldbinda félagið vegna daglegs rekstur þess, s.s. heimild til ráðstöfunar fjármuna af tékkareikningi og greiðslu nauðsynlegar reikninga og launa starfsmanna.

Ákvæði eftir breytingu:

11.grein

Undirskrift meirihluta aðalstjórnarmanna þarf til að skuldbinda félagið. Aðalstjórn félagsins getur veitt gjaldkera aðalstjórnar og/eða stjórnanda reksturs prókúru til að skuldbinda félagið vegna daglegs rekstur þess, s.s. heimild til ráðstöfunar fjármuna af tékkareikningi og greiðslu nauðsynlegra reikninga og launa starfsmanna. Aðalstjórn getur veitt gjaldkera deildarstjórnar prófkúru að reikningi fyrir viðkomandi deild félagsins vegna sérverkefna innan hennar.

8. Afhending viðurkenninga

      Engar viðurkenningar afhentar.
9. Kosning formanns

Árni Hrannar Haraldsson gaf ekki áfram kost á sér. Opnað fyrir framboð. Ingvar Kristinsson bauð sig fram og var hann kosinn formaður félagsins, hann var fjarverandi.
10. Kosning 4 stjórnarmanna og 3 varamanna

Eva Lind Helgadóttir, Ólafur Sigvaldasson, Ásta Friðriksdóttir og Unnur Elfa Guðmundsdóttir gáfu ekki kost á sér til áframhaldandi setu í aðalstjórn.  Eydís Sigvaldadóttir og Sjöfn Sigurðardóttir gáfu kost á sér til áframhaldandi setu. Einnig gáfu kost á sér María Jónsdóttir, Eyþór Hvannberg og Björn Þorleifsson. Ekki náðust inn varamenn. 
Framkvæmd var kostning aðalstjórnar, fóru allir inn nema Björn Þorleifsson. 

Steinnunn lagði fram tillögu:  
Lagt er til að ný aðalstjórn verði falið að finna þrjá aðila í varastjórn. 
Tillaga Steinunnar samþykkt af fundarmönnum. 

11. Kosning tveggja skoðunarmanna reikninga fyrir næsta starfsár

 Jón Trausti og Ómar voru kosnir til starfa skoðunarmanna.
12. Ávarp formanns

Ingvar Kristinsson var fjarverandi. 
13. Önnur mál

Ingólfur lagði fram tillögu:

Framhalds aðalfundur Fimleikafélagsins Björk í félagsheimili félagsins að Haukahrauni í Hafnarfirði 5. júní 2008 samþykkir að skipa 3ja manna nefnd til að taka út og gera tillögur um húseignir félagsins. Nefndin á að kanna með hagkvæmni   núverandi húsnæðis og möguleika á skiptum, ef í ljós kemur að núverandi húsnæði er ekki talið nógu hagkvæmt í rekstri og /eða ef staðsetning er ekki talinn nógu góð. Skipa skal nefndina á þessum aðalfundi. 
Aðalfundurinn gefur stjórn ekki heimild til að selja eignir án þess að aðrar eignir komi í staðinn. Nefndin og viðtakandi stjórn skulu bundin af samþykkt aðalfundar varðandi húsnæðin og ef upp koma á næsta ári hugmyndir um sölu þeirra skal strax boða til auka aðalfundar og skal senda núverandi fundarmönnum fundarboð ef boðað verður til auka aðalfundar varðandi þessi húsnæðismál. 

Svar Hlínar Árnadóttur, þetta er ekki löglegt íbúðarhúsnæði. Eftir stuttan tíma förum við að greiða sektir af þessu. 

Svar Sigrúnar Jónsdóttur. Taka þarf íbúðarhúsnæði þetta til virkilegrar athugunar. 

Tillaga Ingvars var samþykkt af fundarmönnum. Nefndina skipa Ólafur Haukur Magnússon, Anna María Valdimarsdóttir og Halldóra Eldon. 
Fyrirspurn frá Steinunn: Hefur vinna staðið að því að gera samning við Hafnarfjarðarbæ að fá einingar fyrir að stunda íþrótt innan félagsins ef iðkandi er orðinn 16 - 20 ára. 

Svar Árna Hrannars: Hulda Sólveig hefur verið að vinna að þessu. 

14. Fundarslit

Fundi slitið kl. 23:00.
Fundarritari
Eva Lind Helgadóttir

__________________
